
12 снежня 
Яўгенія 
Мікітаўна 
МЯШКОВА 
адзначае 
80-годдзе 

26 снежня 
Надзея 
Мяфодаўна 
КРУГЛІКАВА 
адзначае 
80-годдзе 

25 снежня 
Ганна 

Прохараўна 
ЧУЛЫК 
адзначае 
65-годдзе 

   10 снежня 
Раіса Іванаўна 
ЧЫКУНСКАЯ 
     адзначае 
    55-годдзе 

 В 1950 г. Генеральная Ассамблея ООН 
 предложила всем государствам отмечать 
 10 декабря в качестве Дня прав человека. 
  Отрывок из выступления Генсека ООН: 

 «В этот Международный день прав 
человека давайте продолжим совместные 
усилия по формированию и воспитанию в 

будущих поколениях культуры прав челове- 
ка, по содействию торжеству свободы, 

укреплению безопасности и мира 
во всех странах». 

У снежні нарадзіліся: 
4 - Жана Люцыянаўна Жылінская 

4 - Марына Аляксандраўна Сілкова 
4 - Руслан Пятровіч Цеплякоў 

6 - Усціння Пракопаўна Баранава 
6 - Арцём Алегавіч Гулакоў 
13 - Ніна Сідараўна Яўсеева 

13 - Любоў Мікалаеўна Бураева 
13 - Ларыса Міхайлаўна Ермалаева 
14 - Яніна Генадзьеўна Пшанічная 

16 - Васіль Львовіч Дудар 
16 - Яўген Сяргеевіч Бірукоў 
17 - Таццяна Аляксандраўна 

Пухоўская 
19 - Тамара Васільеўна 

Максімчыкава 
19- Уладзімір Дзмітрыевіч Шыбакоў 
19- Віктар Станіслававіч Макарэвіч 

20 - Зінаіда Іванаўна Буглакова 
21 - Алеся Міхайлаўна Маісеенка 

25 - Міхаіл Адамавіч Кулажкін 
25 - Тамара Аляксандраўна Гурская 

26 - Таццяна Міхайлаўна 
Філімоненка 

28 - Пётр Аляксеевіч Цеплякоў 
29 - Ігар Мікалаевіч Жураўкоў 

  4 - Введение во храм Пресвятой Богородицы. 
 10 - Иконы Божией Матери,  

именуемой «Знамение». 
 19 - День святителя Николая Чудотворца. 

 22 - Иконы Божией Матери  
«Нечаянная радость». 

 22 - Зачатие праведной Анною  
Пресвятой Богородицы. 

 29 - День памяти пророка Аггея. 
 30 - Пророк Даниил и святые три отрока  

 2, 9, 16, 23  -  1-й, 2-й, 3-й и 4-й Адвент. 
 4 - День святой Варвары. 

 6 - Католический день святого Николая. 
 8 - Непорочное зачатие Девы Марии. 

 13 - День святой Люции. 
 24 - Сочельник. 
 25 - Рождество. 

 26 - День святого Стефана. 
 28 - День святых Невинных Младенцев 

        Вифлеемских. 

снежня адбылося чарговае паседжанне вы- 
канкама Брылеўскага сельсавета. Асноўнае 

пытанне павесткі дня  --  аб  рабоце выканкама са 
зваротамі грамадзян.  У сваёй прамове старшыня 
выканкама У.І.Мажораў падкрэсліў,  што гэтай ра- 
боце надаецца вялікая ўвага. За бягучы год было 
разгледжана 9 зваротаў грамадзян, па якіх право- 
дзілася адпаведная станоўчая праца. Не так даў- 
но  ўсе  кіруючыя  ўстановы  перайшлі  на  адзіны 
дзень прыёму грамадзян  у  сераду,  і  гэта  будзе 
спрыяць больш уважлівай  і дасканалай рабоце ў 
патрэбным накірунку. Што тычыцца працы нашага 
сельсавета,  то  з  боку раённай ўлады асаблівых 
прэтэнзій  не  назіраецца,  бо  колькасць скаргаў і 
зваротаў  ў вышэйшыя ўладныя ўстановы ад мяс-

цовага насельніцтва  адна  з  ніжэйшых  па раёну. 
Сельсавет працуе  ў цеснай узаемасувязі  з кіраў- 
ніцтвам аграфірмы “Днепр”,  і  гэта  дазваляе апе- 
ратыўна вырашаць узнікаючыя праблемы.   Кіраў- 
ніцтва выканкама плануе  ў  наступным  годзе ад- 
рамантаваць дарогі  па вуліцах  Палявая  і  Мала- 
дзёжная, а таксама ўсталяваць новы плот уздоўж 
вуліцы Юбілейнай  і канчаткова  вырашыць  праб-
лему асвятлення вуліц у в.Макаранцы. 
     На  пытанне  сакратара выканкама Л.М.Бурае-
вай аб тым,  як працуюць са зваротамі насельніц-
тва ў  в.Кадзіна,  адказала намеснік генеральнага 
дырэктара,  старшыня  прафкама  фірмы “Днепр” 
А.М.Шляхтава. Яна падкрэсліла, што ні адзін зва-
рот  не застаецца па-за ўвагай,  і  асноўны цяжар 
вырашэння праблем кладзецца на прафкам. 
     Дырэктар Брылеўскай школы-сада Н.А.Ярмаш 
звярнула ўвагу на тое, што неабходна ўрэшце ад- 
рамантаваць баню  і  вызначыцца з прыёмам гра- 
мадзян мясцовым участковым РАУС з улікам спе-   
цыфікі міліцэйскай  работы.  У.І. Мажораў паведа-
міў, што,  як ні дзіўна,  нават старшыня райвыкан-
кама А.І. Разганаў не можа тут навесці парадак. 
     Член  выканкама  В. В. Ляутка  выказалася  аб  
тым, што “Жылкамгас”  не звяртае ўвагі на зваро-
ты  жыльцоў  наконт стану даху дома № 6 па вул. 
Юбілейнай, і тут патрабуецца дапамога Савета. 
     Былі  разгледжаны  іншыя  пытанні мясцовага 
жыцця, па якіх прыняты адпаведныя пастановы.  

У.І.Мажораў 

 А.М.Шляхтава Л.М.Бураева 

В.В.Ляутка 

Н.А.Ярмаш 

А.М.Яцкова А.У.Аляксейкова 

 гэта спрадвеку вялося,  восеньская  парой гуляюцца вясел- 
лі. Не абмінула гэтая традыцыя і нашы Брылі:  24 лістапада 2007 г. 
у  Брылеўскім Доме культуры  адбылася  ўрачыстая  рэгістрацыя 
шлюбу  Масіеўскага Аляксандра Міхайлавіча  і  Церахавай  Наталлі 
Сямёнаўны.  Гучала музыка,  зала поўнілася радаснымі усмешкамі 
родных  і  сяброў  маладых.   І  як  заўсёды, хвалявалася  сакратар 
Брылеўскага  сельсавета  Любоў  Мі-
калаеўна Бураева, прамаўляючы вы-
сокія словы аб  каханні  і  адказнасці.  
І  хочацца  далучыцца  да  тых узнёс-
лых слоў,  пажадаўшы Наталлі і Аля-
ксандру: 
       Каб жылі багата, як восень, 
       Каб былі красны, як вясна, 
       Каб разам усё жыццё ішлі, 
       Шчасце-долю сабе знайшлі! 
І сёння ёсць нагода звярнуцца да на-
роднай  традыцыі,   узгадаўшы  тыя 
пажаданні,  якія гучалі і гучаць на бе- 
ларускіх вяселлях: 
♥  Дарую пару галубоў, 
Каб была моцная любоў! 
       ♥ А я дарую зялёнага дуба, 
          Штоб у шлюбе жылі люба! 
♥  Дару медзі, 
Каб дзеці былі, як мядзведзі! 
      ♥  Дарую кароўку, шчэ й бычка, 
       Каб першы быў сынок, другая -            
                                                      дачка!  
♥  Колькі ў Сашынай хаце куточкаў, 
Каб столькі было сыночкаў! 
Колькі ў Наталлі падушак, 
Каб столькі было дачушак! 
         ♥  Дарую кароўку, шчэ й бычка, 
              Каб першы быў сынок, другая - дачка!  
♥  Дарую маладым каробку медзякоў, 
Каб не слухалі чужых языкоў! 
        ♥  Дарую мех пшаніцы, 
             Каб не хапаў чужых баб за спадніцы! 
♥  Дарую бычка, 
Каб не шукала другога мужычка! 
       ♥  Каб ваш ложак рыпаў, рыпаў, 
            А да году сынок выпаў! 
♥   Даю вам рубель, 
Каб купілі карабель, 
Каб дзень цалаваліся, 
А ноч кахаліся!      
      ♥  Так будзьце ж здаровы 
            І жывіце багата, 
            Наколькі дазволіць 
            Вам ваша зарплата! 
Няхай  жа  ўсе  гэтыя  пажаданні  спраўдзяцца для  
нашых маладых!   Шчасця  і  згоды  вам,  Наталля  
і  Аляксандр! 

    29 лістапада 2007 года адбыўся справаздачна-выбарчы сход Магілёўскай раённай арга- 
нізацыі Камуністычнай партыі Беларусі.  Першым сакратаром Магілёўскай раённай арга- 
нізацыі КПБ адзінагалосна абраны Уладзімір Ільіч МАЖОРАЎ -- старшыня Брылеўскага се- 
льскага Савета дэпутатаў.   Прапануем вашай увазе інтэрв’ю, якое  з  гэтай нагоды даў 
“Брылеўскаму летапісу” новаабраны партыйны кіраўнік. 

     --  Уладзімір Ільіч,  дазвольце павіншаваць вас з абраннем на та- 
  кую высокую пасаду. І першае пытанне:  колькі членаў КПБ у Магі- 
  лёўскім раёне? 
     --  Дзякую за віншаванне.  На сёняшні дзень наша раённая аргані- 
  зацыя Камуністычнай партыі Беларусі налічвае 29 членаў. А па Ма- 
  гілёўскай вобласці ў шэрагах нашай партыі больш за 600 чалавек. 
     --  Якія мэты ў партыі?  Да чаго яна імкнецца? 
     --  Мэты камуністаў такія ж, якія былі і раней. 
     --  Будаўніцтва камунізма?  
     --  Па-першае,  гэта служэнне народу, імкненне да справядліваці і  
  роўнасці,  каб і духоўны,  і  жыццёвы ўзровень людзей заўсёды пад-  
  вышаліся.  Усё, што мы дэкларыруем і робім -- дзеля людзей.  І  мы 
  адчуваем ад іх станоўчую зваротную рэакцыю.   А што тычыцца ка-  
  мунізма, то да тых вышынь трэба імкнуцца, бо ідэя зусім не благая.  
  Чалавецтва абавязкова прыйдзе да грамадства, заснаваным на ра-  
  зумным балансе чалавечых здольнасцяў і патрэбаў. 
     --  Якія першачарговыя задачы партыі камуністаў? 
     --  Мы будзем  імкнуцца  да  павелічэння нашых партыйных шэра- 
  гаў  праз  далучэнне  да нас ідэйнай моладзі.  Будзем пашыраць ін- 

фармацыю пра партыю,  яе справы,  мэты і задачы.  Плануем павялічыць выпуск газеты “Камуніст Бе- 
ларусі”, бо друкаванае слова заўсёды аб’ядноўвае.   Партыя павінна быць жывой,  дынамічнай, з доб- 
рай энэргетыкай  і  выдатнай арыентацыяй  у  сучасных грамадска-палітычных  і эканамічных рэаліях.  
І мы ніколі не будзем забываць пра ветэранаў кампартыі,  якія прайшлі выпрабаванне часам і гісторы- 
яй,  і якія абавязкова падзеляцца з маладымі камуністамі вопытам і ведамі. 
    --  Чым  адрозніваецца  Камуністычная партыя Беларусі  ад  Камуністычнай партыі бальшавікоў, 
раённую арганізацыю каторай узначальвае наш сусед з в.Сухары Мікалай Дзмітрыевіч Валюжэніч? 
    --  Камуністы-бальшавікі вельмі бескампрамісныя і скіраваны на рэвалюцыю. А мы імкнемся да эва- 
люцыйнага развіцця грамадства. 
    --  Ці ёсць будучыня ў вашай арганізацыі? 
    --  Я ў гэтым ні на секунду не сумняваюся. Паглядзіце, што адбываецца ў Расіі:  камуністычная пар- 
тыя стабільна займае другі радок на выбарах у Дзяржаўную Думу.  Гэта гаворыць пра тое,  што народ 
верыць камуністам і ідзе за імі.   І  я  веру  ў наш беларускі народ,  які абавязкова зразумее,  за кім ісці  
і  да чыіх слоў трэба прыслухоўвацца.  Усё толькі пачынаецца! 

    --  Дзякуй за інтэрв’ю.                                                                                Размаўляў Мікола Яцкоў. 

 Уладзімір Ільіч Мажораў 

--  Каким стал для вас уходящий год как для человека? 
--  Если охарактеризовать 2007-й честно,  то для меня он соответствовал  
своему названию в гороскопе. 
--  Каким, думаете, будет 2008-й? 
--  Я заканчиваю свою депутатскую деятельность,  а чем буду дальше за- 
ниматься,  покажет жизнь. 
--  Как семья восприняла вашу отставку? 
--  У нас семья единомышленников.  Дети у меня взрослые,  и  трудности  
мы переживали вместе. Не всю же жизнь человек должен быть при долж- 
ности,  тем более в депутатской деятельности.  Сегодня избрали, завтра -  
нет. В этом году у меня были серьёзные проблемы со здоровьем. Частич- 
но я их решил, но многое ещё надо дорабатывать. Но настоящие мужики  
не ноют. 
-- В отставке есть, наверное, и положительные моменты. 
-- Действительно, и в худшем всегда находишь лучшее. В этом году, впер- 
вые за долгий период времени,  мы  с  женой  смогли не только очень хорошо отдохнуть в Сочи, но и 
оздоровиться.  А самое главное,  что у меня есть внучка и я с удовольствием ей уделяю время. 
-- А отношение к вам после отставки изменилось? 
-- Все друзья, которые у меня были, остались со мной.        

 З 17 снежня 2007 г. пачаў дзейнічаць закон "Аб дзяржаўных сацыяльных ільготах, правах і 
гарантыях для асобных катэгорыяў грамадзян". Цяпер многія людзі вымушаныя будуць вучыцца 
жыць па-новаму.  Нагадаем, хто пазбаўляецца ільготаў згодна з новым законам. 

ДЗЕЦІ. ДЗЕЦІ. ДЗЕЦІ. ДЗЕЦІ.         Скасаваная льгота ў выглядзе бясп- 

латных лекаў для дзяцей да 3-х гадоў; 
Не  будуць  атрымліваць бясплатныя  лекі  дзеці 

загіблых  ці  памёрлых,  калі яны  атрымліваюць пен-
сію з выпадку страты кармільца; 

Дзеці  школьнага ўзросту пазбаўляюцца льготы 
на праезд у грамадскім транспарце; 

Захоўваецца бясплатны праезд толькі для дзя-
цей-інвалідаў, дзяцей ва ўзросце да 7 гадоў і сіро-
таў, у якіх няма апекуноў; 

Бясплатна  змогуць  ездзіць  у  транспарце  тыя, 
хто  суправаджае  інваліда 1-й групы  альбо дзі-
цёнка-інваліда ва ўзросце да 18 гадоў. 

ДОНАРЫДОНАРЫДОНАРЫДОНАРЫ    
Пазбаўлены  50 - працэнтнай  скідкі  на  лекі  і  

пратэзаванне зубоў. 

ЧАРНОБЫЛЬЦЫЧАРНОБЫЛЬЦЫЧАРНОБЫЛЬЦЫЧАРНОБЫЛЬЦЫ    
Пазбаўляюцца бясплатнага атрымання лекаў; 
бясплатнага  вырабу  і  рамонту  зубных пратэ-

заў; 
штогадовага бясплатнага лячэння  ў  санаторы-

ях альбо грашовай кампенсацыі  ў памеры сярэд-
рэдняга кошту пуцёўкі; 

бясплатнага   праезду  ў  транспарце  ад  месца 
жыхарства да месца лячэння ці абследавання і на-
зад; 
    кампенсацыі  выдаткаў  на  медычнае абслугоў-
ванне дома; 
   забеспячэння  прадуктамі  харчавання  паводле 
медыцынскіх  нормаў; 
   бясплатнага  ўтрымання  дзяцей   у  дашкольных 
установах  і  ўстановах санаторнага кшталту; 

50-працэнтнай льготы на квартплату; 
бясплатнага праезду ў гарадскім і  прыгарад-

ным транспарце. 

ВАЙСКОЎЦЫВАЙСКОЎЦЫВАЙСКОЎЦЫВАЙСКОЎЦЫ    
За  выключэннем  тых,  хто  праходзіць  тэрміно-

вую службу ў войску,  а таксама сувораўцаў, вайс-
коўцы больш не маюць права на бясплатнае атры-
манне лекаў і пратэзаванне зубоў. 

ВЕТЭРАНЫВЕТЭРАНЫВЕТЭРАНЫВЕТЭРАНЫ    
Для ветэранаў вайны ўсе льготы  -  у  тым  ліку, 

бясплатнае  забеспячэнне лекамі і пратэзаванне 
зубоў захоўваюцца. 

Былыя  вязні  канцлагераў гэтай льготы пазбаў-
ляюцца. 

Захоўваюцца льготы ў выглядзе першачаргова-
га абслугоўвання у медычных установах і шпіталі-
зацыі.  Для ветэранаў, якія працуюць, гэтыя льготы 
скасаваныя. 

Жонкі Герояў  Савецкага  Саюзу  і  Кавалераў 
ордэнаў Славы  пазбаўляюцца  бясплатных лекаў. 
Удовы  ўдзельнікаў  вайны  пазбаўляюцца  50-пра-
цэнтнай скідкі на аплату камунальных паслугаў. 

Ветэраны  баявых  дзеянняў  на  тэрыторыі за-
межных дзяржаваў (Афганістан і інш.) пазбаўляюц-

ца  50-працэнтнай  льготы  пры  аплаце  камуналь-
ных паслуг, скідкі на аплату ўстаноўкі тэлефона, а 
таксама бясплатнага забеспячэння лекамі і пратэза-
вання зубоў. 

Самая  шматлікая  катэгорыя ільготнікаў — ве-
тэраны працы. Для іх больш не дзейнічаюць ільго-
ты ў выглядзе 50-працэнтнай скідкі на лекі (ва ўз-
росце  старэй  за 70 гадоў),  бясплатнага  пратэза-
вання зубоў  і  50-працэнтнай скідкі на праезд у га-
радскім і прыгарадным транспарце. 

ІНВАЛІДЫІНВАЛІДЫІНВАЛІДЫІНВАЛІДЫ    
Для  інвалідаў  1-й  і  2-й  групаў захоўваюцца 90-

працэнтная скідка  кошту  лекаў,  бясплатнае пратэ-
заванне зубоў  і  некаторыя іншыя паслугі, але з ага-
воркай: на іх не маюць права грамадзяне, якія ста-
лі інвалідамі ў выніку алкагольнага ці наркатычна-
га ап'янення.   Інваліды 3-й групы пазбаўляюцца 
50-працэнтнай льготы на лекі  і  бясплатнага пратэ-
завання зубоў. 

СТУДЭНТЫСТУДЭНТЫСТУДЭНТЫСТУДЭНТЫ 
Пазбаўляюцца  ільготаў   на  праезд  у  гарадскім 

транспарце і чыгункай на тэрыторыі Беларусі (з 1 
кастрычніка па 30 чэрвеня). 

На сустрэчы са студэнтамі ВНУ  ў  Магілёве бы-
ло паабяцана,  што да сярэдзіны снежня будзе вы- 
рашана  пытанне  аб  павышэнні  стыпендыі, каб 
кампенсаваць выдаткі  на  праезд.  Лічыцца, што ця-  
пер асобным студэнтам будуць матэрыяльна да-  
памагаць рэктары вышэйшых  навучальных устаноў. 

 
Указ № 638  «Аб некаторых мерах дзяржаўнай 

падтрымкі", павінен неяк загладзіць наступствы лі-
квідацыі  ільготаў праз "адрасную дапамогу".  Нача- 
льнік ўпраўлення дзяржаўнай сацыяльнай падт- 
рымкі  насельніцтва  Міністэрства  працы і сацы-
яльнай абароны Валянціна Сяргеева  патлумачы-
ла, што трэба рабіць, каб атрымаць адрасную да-
памогу:  "Трэба звяртацца ва ўпраўленне працы, 
занятасці  і  сацыяльнай  абароны  па  месцы жы-
харства.   Калі  заяўнік  прыйдзе  з  поўным пакетам  
дакументаў,  якія пацвярджаюць прыбытак  і склад 
сям'і,  тады  на працягу 5 дзён камісія прымае ра-
шэнне, і на працягу 3 дзён яго паведамляе". 

Сярод  неабходных  дакументаў  былі названыя 
даведка аб прыбытках усіх членаў сям'і. Потым па-
вінен быць праведзены акт абследавання  - ці не 
здае нехта  з  іх гараж, пакой, прысядзібны ўчастак, 
спатрэбіцца   даведка   з   БРТІ,    копія  заключэння  
шлюбу,   даведка аб тым, ці  зарэгістраваныя вы 
індывідуальным прадпрымальнікам, а таксама да-
ведка  з  ЖЭС. 

Пасля гэтага,  калі ўсе дакументы будуць у па- 
радку,  дзяржава выплаціць розніцу паміж прыбыт-
кам і бюджэтам пражытковага мінімума.  Цяпер гэ- 
та будзе 219 тысяч рублёў.  Калі ў каго атрымаец-
ца, скажам, 218 тысяч, адпаведна і выплочваць бу- 
дуць  у  месяц  на  аднаго  чалавека 1 тысячу з не-
чым.  Такая дапамога будзе аказвацца 6 месяцаў. 

                                                      ( Па матэрыялах друку ). 
 



   20 лістапада народнаму 
 артысту  СССР  Міхаілу 
 УЛЬЯНАВУ,  якога  ўсе 
 мы   ведаем  па  ролях  у 

  фільмах    “Старшыня”, 
  “Вызваленне”,     ”Вара- 
  шылаўскі        стралок”,  
  споўнілася  б   80  гадоў. 
  Газета друкуе яго апош- 
  няе інтэрв’ю:  
  «...Вот вспоминаю я одну ху- 
  дожественную      выставку 

 под названием «Портреты»  --  лица людей  XVII, XVIII, 
 XIX и XX веков.  И трудно себе вообразить более точ- 
 ную историю страны!  Лица  екатерининских  “орлов” - 
 откормленных могутных му- 
 жиков,  в  которых  и сила,  и 
 ум,  и свободный дух, и какое- 
 то особенное ощущение сво- 
 ей значимости, особливости, 
 гордости..  И  как же трудно 
 найти   более   беспощадный 
 приговор  недавнему нашему 
 времени, чем тот,  который 
 выносят  ему  портреты лю- 
 дей 40-х, а особенно 50-х,60-х. 
 Будто стёрты  с лиц глаза -- 
 значки,  ордена,  погоны свер- 
 кают,  а глаз не видно.  Ничего,  кроме страха,  подчи- 
 нённости государственной машине,  усталости, тус- 
 клости, не выражают глаза… 
      ...Большая тема -- трагедия наших стариков. Пере- 
 живших 1937 год,  “сороковые-роковые”,  послевоенную  
 разруху, перестройку. Всю жизнь их обманывали. Вели  
 к  “великим целям”,  которые  на  поверку  оказывались  
 миражами.   Никогда  они  не жили в покое,  с уверенно- 
 стью в завтрашнем дне.  Смотришь, за границей ста- 
 рики и старушки  --  американские,  английские, немец- 
 кие, японские  --  выходят на пенсию  и  только как бы  
 начинают жить… А наши старики?  Прожив тяжелей- 
 шую жизнь, они остались один на один со своими беда- 
 ми,  нездоровьем,  незащищённостью.  Опять  надо  с  
 кем-то  бороться,  чего-то добиваться,  что-то кому- 
 то доказывать...» 

 
     Жители Венесуэлы на 
 всенародном референду- 
 ме   проголосовали  про- 

 тив внесения поправок в Конституцию, расши- 
 ряющих  полномочия  президента  страны.   На  
 референдум ,  прошедший 2 декабря, был выне- 
 сен  вопрос  о  69 поправках  в Конституцию,  в 
 том  числе  расширяющих   полномочия  прези- 
 дента  и снимающих ограничения срока пребы- 
 вания  одного человека на посту главы страны.  
 По   данным   Национального    избирательного  
 совета, против внесения поправок  в  Основной  
 Закон страны выступил 51% избирателей, при- 

  
 

 
 нявших участие в референдуме, за -- 49%.  Пре- 
 зидент страны Уго Чавес,  по  чьей инициативе 
 проводился  референдум,  официально признал 
 своё поражение. 

   
       Даруйце  вашым  ворагам  –  гэта  
 найлепшы спосаб вывесці іх з сябе”. 
                     Оскар Уайльд (1854-1900),  
                             англійскі пісьменнік. 

 
     КАЖУХ (шуба, тулуп) -- 
 адзенне,  пашытае з футра. 
 Ён  стаў сімвалам прыбыт- 
 ку,   дабрабыту,  багацця  і 

 працягу рода,  жыццёвых сіл. 
 ► Кажух  стаў  неат’емным  атрыбутам вясель- 
 нага рытуалу.  Перад  тым  як адправіць дачку 
 пад вянец,  бацькі саджалі яе на “пасад” --  дзя- 
 жу, накрытую кажухом. 
 ► Кажух,  вывернуты  на  левы бок,  апранала 
 цешча  ці  свякроўка,  калі сустракалі маладых 
 на парозе хаты.  Лічылася, што тым самым ма- 
 ладым  жадаюць  мець  прыгожых  і  здаровых, 
 “як  мядзведзі”,  дзяцей:  “Жадаем  столькі  дзе- 
 так,  колькі  поўсці  ў  кажусе”. 
 ► У хату жаніха малады ўносіў маладую на ру- 
 ках,  пераступаючы  праз парог,  на які быў па- 
 сцелены кажух,  вывернуты на левы бок. 
 ► Калі  маладых саджалі за вясельны стол,  на 
 лаву для іх таксама падсцілалі кажух. 
 ► У вясельных пажаданнях гучалі  і  такія вы- 
 разы:  “Каб  жаніх быў багаты,  як кажух вала- 
 саты”,  “Шуба махнатая,  а  вы будзьце багаты- 
 мі”. 
 ► У  першую  шлюбную ноч маладых маглі па- 
 класці  на  кажух  ці  накрыць  кажухом замест 
 коўдры. 
 ► Каб жыццёвыя сілы ніколі не пакідалі дзіця, 
 яго ў час першай стрыжкі  ў год таксама саджа- 
 лі на кажух. 
 ► Кажух як сімвал пладаноснасці, часта выка- 
 рыстоўвалі ў жывёлагадоўлі. Так, набытую ка- 
 рову  пераводзілі  праз разасланы каля варотаў  
 кажух;   у  кажух  заварочвалі  народжанае ця- 
 лятка.     

--  Манька,  а ты дзе мыешся? 
--  Ды  ў  рэчцы. 
-- А  зімой? 
-- А  колькі тое зімы!.. 

      7 снежня 2007 г. на 72-м го- 
дзе   жыцця   памёрла   Зінаіда  
Купрыянаўна  Пшанічная. 
     Яна  нарадзілася 2 студзеня 
1936 года  ў  в.Сідаравічы ў ся- 
м’і Купрыяна  і  Фёклы Мель- 
нікавых  і  з  самага маленства 
прызвычаілася   да   адвечных 
сялянскіх турбот.  Марыла  аб 
кар’еры медыцынскага работ- 
ніка,  але жыццё склалася так, 
што  скончыла   ветэрынарны 
тэхнікум  і  назаўсёды  звязала 
свой лёс з сельскагаспадарчай 
вытворчасцю.  
    Сустрэўшы на сваім жыццё- 
вым шляху Васіля Якаўлевіча 
Пшанічнага,  Зінаіда  Купрыя- 
наўна  разам  з  ім  пабудавала 
сваё  сямейнае  гняздо,  адкуль 
пайшлі  ў  гэты  свет  3 дзяцей, 
10 унукаў  і  2 праўнукі. 

   Як гэта бывае, разам са свет- 
лымі днямі прыходзілі  і  няго- 
ды,   і  халодны подых цяжкой 
хваробы  студзёна выдзьмуваў 
жыццёвы настрой. Але Зінаіда 
Купрыянаўна,   негледзячы  ні 
на  якія  нязручнасці,  з  апты- 
мізмам углядалася ў жыцёвыя 
далі,    звяртаючы    асаблівую  
ўвагу  ўмацаванню падмуркаў 
сваёй сям’і. 
    На жаль, нядоўгім быў гэты 
жыццёвы  шлях,  і  не  ўсё  тое, 
пра што марылася, здзейсніла- 
ся.  Але  вечная  памяць заста- 
лася. 
      Бывайце,  Зінаіда  Купрыя-
наўна!  
                    АДНАВЯСКОЎЦЫ 
       
  

Я прошу не так много -- 
Лишь покоя в душе. 
Но из сердца тревога 
Не уходит уже. 
       Нет мечты, нет полёта, 
       Нет желания жить. 
       Не хватает чего-то, 
       Чтобы путь завершить. 
Переломаны крылья, 
На ресницах слеза. 
Ничего не забыла, 
Ничего не сказав… 
 
        Марина СТЕПЧЕНКОВА 


